
   Тавах сире, ветерансем!

   Надежда Егорова | Сăвă

   Тӳлек хумханать анлă уй-хир,

Вăрçă мĕнне пĕлместпĕр эпир.

Хĕвел çутатса ăшшăн пăхать,

Пурнăçа савса кайăк юрлать.



Вăрçă асапĕ лекнĕ сире,

Паттăр кĕрешнĕ — сыхланă мире. 

Тăван çĕр-шыва юратнă чунтан,

Тăшмана парăнма шутламан.



Аманнă эсир — çавах малалла!

Тăшмана аркатса тăкмалла!

Пурнăçа шеллемесĕр çапла

Тăватă çул кĕрешнĕ унпа.



Тăван çĕр çинчен хăваланă,

Хаяр тăшмана парăнтарнă.

Аслă Çĕнтерӳпе каялла

Таврăннă эсир тăван яла.



Чунтанах тав тăватпăр сире,

Саламлатпăр уяв ячĕпе.

Ыр сунатпăр чунтан-чĕререн,

Сывлăх пултăр ĕмĕр-ĕмĕре.

  